
{aramin Ofishin Jakadancin Amirka Na Tallafa wa Taron Bitar 

Malamai 303, da [alibai 187 Kan Sarrafa Butum-butumi 

 

A karo na biyu, a jere, a wannan shekarar, {aramin Ofishin Harkokin Jakadancin 

{asar Amirka, tare da ha]in gwiwar wata cibiyar ilmin fasaha, ta {asar Amirka, 

mai suna RoboRave International, sun gudanra da wani taron }ara wa juna sani, na 

tsawon mako guda, domin malamai 303, da kuma ]alibai 187. 

 

An gayyato ]aliban da malaman ne, daga makarantun gwamnati, da masu zaman 

kansu, dake fa]in jihhohin Lagos, da Ogun, da kuma Edo, kazalika da Babban 

Birnin Tarayya. 

Darektan Harkokin Duniya, na cibiyar ta RoboRAVE International, Russ Fisher-

Ives, da kuma Darektan cibiyar ta RoboRAVE, dake Arewacin Amirka, Brian 

Montoya ne, ke gudanar da jerin tarurukan }arin ilmin, a biranen Benin, da Lagos, 

da kuma Abuja, tun daga ranakun 21, zuwa 27, ga watan Oktoba. 

 



Ta kuma hannun bitar ne, aka koyar da ]aliban sanin matashiyar yadda ake sarrafa 

butum-butumin dake yin ayyukan da bil-adama ke yi, yayinda malaman suka koyi 

fannoni, da dama, na aiwatar da wani darasin ala}ar ilmin kimiyya, da fasaha, da 

aikin injiniya, da kuma Lissafi, (STEM). 

Da yake jawabi, a wajen bikin sauke bitar, da aka yi, a dandalin sha}atawa na Zone 

Tech Park, dake Gbagada, a birnin Lagos, Jami’in Hul]a da Jama’a, na {aramin 

Ofishin Jakadancin {asar Amirka, Mista Russell Brooks, ya bayyana cewa, an 

tsara taron }ara wa juna sanin ne, domin sanya zimma da kuma sha’awa, ga 

]aliban da suka halarta, a fannonin lissafi da kimiyya, kazalika da ]aukar sana’ar 

da ta shafi fannonin tsarin na STEM. 

Mista Brooks ya yi bayanai game da muhimmancin tsarin ilmin na STEM, ga 

makomar gasar ilmin samun wadata da kuma tattalin arzikin, a Nijeriya. A 

cewarsa, inganta fasahar ta sarrafa butum-butumin, na iya jagorancin ]aliban, 

zuwa tafarkin sana’ar harkokin mikiyyar na’ura mai }wa}walwa, da ma basirar 

}ir}ire-}ir}ire. 

“Ofishin Jakadancin Amirka a Nijeriya, ya dage kan bayar da tallafin shirye-shirye 

da ke wadata matasa da duk wata dama, ta samun ingantancciyar fasaha. Mu na 

kuma da gagarumar sha’awa game da inganta himmar malamai, da }ara ma su 

basira, a fannonin sarrafa butum-butumin, da kuma tsarin STEM,” in ji Brooks. 

Taron }ara wa juna ilmin, game da butum-butumin, zai tallafa wa duk wata 

manufa ta ofishin jakadancin, na Amirka, wajen taimaka wa tsarin ilmin na STEM, 

a Nijeriya, a matsayin wani tafarki na ]orewar ci gaban harkokin tattalin arziki. 


